
Tutu Ui Ni Tiaa San Pablo nuu
Timoteo

1Yuhu ndui Pablo, iin nécuachi ni nihi chuun
ndiaha nuu Jesucristu, vachi ducan ni chitnuni ini
Dios sahi nacua ni chitnuni stnd ini-ya fia-nihi-nda
vida ndiaha nuu Jesucristu, vachi ducdn sani
cachi-ya xi-nda. 2 Te vichi cdsahui xi mii-ni Tim-
oteo, vachi nahi dehemani nduu-ni. Te Xican tahvi
nuu Yua-nda Dios xi Stoho-nda Jesucristu fia-ni
cudha-ya mii-ni vihi gracia, te ni cundéhe ndahvi
stna-ya mii-ni. Contentu ni coo-ni quida-ya.

Nansa ni cachi Pablo xi Timoteo Ra-nsinuu
ini-neé nécuachima

3Nacua nisa quida xii nisa xinucuachi vii-né nuu
Dios, ducén quidd stna yuhu vichi, c00 ni-iin falta
dandoho-xi saxinitnuni'. Pues divi nuu mii-ya
Xican tahvi saha-ni: ndui te fiut naquimani’ mii-ya
saha-ni. Nicanicuahan nsinuu ini mii-ni. 4 Ma
cul ndndodi nansa ni sacu-ni daa. Yaha ga cuni’
cundehi mii-ni, dandu ndoo vaha ini animeé. 5 Yuhu
nsinuu stnd inl nansa quida-ni fia-siempre nihnu
vaha ini-ni mii-yd, madid danani uun-ni ndua.
Primeru nita xi-ni Loida, nisa Xinindisa-né mii-ya,
dandu después dihi-ni Eunice, te vichi stnd mii-ni,
ducan nihnu vaha stnd ini-niya indhi.

6 Naylcandud, xifiuhu nsinuu ini-ni nansa ni
nihitdhvi-ni na ni chitandoi ndahi dini-ni daa, te
vichi cuni’ nandudii ini-ni quida-ni nacua nduu
tahvi-ni. 7 Vachi ¢indu ifidha quida Espiritu xi Dios
ini anima-nda? ;A chica yuhi-nda quida-ya? Coo,

fia-chica ndufuerté anima-nda ndua quida-ya;
te saha mii-ya chicd cuud stnaha stna ini-nda
saha-nda, te chica nacani sahnu ini-nda quida-ya.
8 Nayucandud, masa cucdhdn niu-ni cahan-ni xi
nehivi saha Stoho-nda Sefior, ni masa cucdhan
ndu stna-ni saha yuhu fa-ié' vehecaa saha-ya.
C006. Dispuestu ni coo-ni ndoho stna-ni saha
razon ndiaha xi-y4, vachi icumi-ya chindee-yando.
9 Ni dacicu-ya anima-nda, te ni cana-yandé
na-cunchicun-nda ichi ii-yd. Doco madi saha obra
vaha ni quida-nda ndudma; c00; cuisi saha-na
ducan ni chitnuni ini mii-y4, te saha-fid manil
g4 stna ini-ya. Deécuéndé na tayOo fiuhivi, dandu
ni chitnuni ini-ya fa-cuaha-yando gracia xi-ya
nua sani tenchicun-nda Jesucristu. 10 Te vichi
sanl tui vate gracia ma ni quida-ya, vachi ni
quixi Jesucristu fiuhivi yoho fia-dacacu-yando,
te saha-ia ni cundee-ya ni cacu-nda, ma saa-nda
cui ndisa-nda. C06. Te vichi xitia razon ndiaha
Xi-ya, te ducdn datnuu-ya anima nehivi fiuhivi
nansa nihi-né vida ndiaha nicanicuahan fia-ma
nunca cui ndisa-ne.

11 Pues divi razén ma ni nihi chuun cachitnuhi
Xi nehivi, vachi mii-ya, ni techuin-ya yuhu cuhin
chinahi nehivi nsidanicuu fiuu. 12 Te divi saha
fa-jaan i€’ ndohi (quida nehivi). Doco co-cucahan
nui’, vachi inahi ana xinindisé; ndaha mii-ya sani
dayahi mii, te indhiiin-niicumi-ya cundiaa-ya vida
Xi décuénde quivl nasal nuu-ya.

13 pafithu ni dacuahi mii-ni, fia-jaan nsinuu
vaha ini-ni, te masa dama-nia, vachi vatuni chin-
ded mii-ni, cuisl xifiuhu fa-iin-ni cunihnu vaha
stnd ini-ni mii-y4, te cuu stnd ini-ni saha nsidaa

néhivi, vachi ducdn ndid ica-nda quida-nda nu
nchiciin-nda Jesucristu. 14 Saha poder xi Espiritu Ii
cundiaa vaha-ni palabra ndacuisi ni nacoi nuu-ni,
vachi i4-ya ini anima-nda.

15Nacua indh4-ni tucu sanacani ini nsidaa com-
pafieru-nda ndoo ladu Asia, co-cuu ga ini-né sahi.
[in nécuachima nduu Figelo, te inga-nema nduu
Hermogenes. 16 Doco Onesiforo, c00; cé-cucdhdn
ndu-né fia-ié' vehecaa yoho. Ni cundéhe ndahvi
Dios-né xi stna nehivi vehe-ne, vachi cuaha xichi
ni quixi-ne visita, te ndiaha ga ni ndoo vaha ini
ni quida-ne. 17 Vachi na ni quixi-ne fiuu Roma
yohd, cudha ni Xicanuu-ne ni nanducu-né yuhu,
dandu ni ndactthun-ne yuhu. 18 Nayucandud, ni
cundéhe ndahvi Stoho-nda Sefior-né na saa quivl
(nacuaha-nda cuenta nuu-ya). Vachi mii-ni, indha
vaha-ni fia-cuaha gud na-vaha ni quida stna-ne
(xi-nda) na ni sandoo-nda fiuu Efeso.

2

Xifiuhu cuahandee ini-nda cunchicun vii-nda Jesu-
cristu
1 Nahi déhe mii nduu-ni, te cachi’ xi-ni fia-ni
nsinuu vahaini-ni nansani quida Jesucristu gracia
saha-nda, te ni ndée anima-nda ini anima mii-ya.
Pues vichi divi saha gracia ma ni cunihnu fuerte
ini-ni. 2 Cuaha ga ifidha sani dacuahi mii-ni, te
ni inini stna cuaha ga mas nehivi. Pues vichi
Xifiuhu nacaxin-ni itnii necuachi seguru, te chi-
naha stnéd-niné fia-nduu palabra ni dacuahi mii-ni,
dandu vatuni chinaha stna-ne mas ga nehivi.

3-4 Quidandee ini-ni saha nsidaa vida yaha-ni,
nacua quidandéé ini iin soldadu vaha, vachi sol-
dadu xi Jesucristu nduu stnd-nda. Te cunaha-ni,
nsidaa ana nduu soldadu, nac66 nihni-te nsi-

daa chuun xi mii-té saha-na cum -te cunchicun
vil-té ana dandaci nuu-té. S (Inga ejemplu):

nu nduu-nda técuachi dadavastndha juegu, dandu
fuerza icami-nda cunchicun-nda ley xi juegu ma,
vachi nd cod, ma nunca quida-nda ganar. 6 Daani,
nu nduu-nda nécuachi xituy, te quidachuin vii-nda
itu-nda, dandu primeru mii-nda cunduu necuachi
nihi xi fia-ndud cand viu ma. 7 Pues nacani vaha
ini-ni saha fia-ndud cachi' xi-ni yoho, te icumi
Dios chindee-ya mii-ni fia-cundaa vaha ini-ni saha
nsidadjan. 8 Nsinuu ini-ni saha Jesucristu fia-ni
natiacu-ya, te nduu stna-ya descendencia xi rey
David. Divi fa-jaan ndud cachi’ xi nehivi na
(xicanui) cachitnuhi xi-né razén ndiaha xi-ya. ° Te
saha-fid quidé ducdn, fiayucandud ndohi vichi,
sa-inaha-ni; decuende ndiadi stnai vehecaa vichi,
vachi quida néhivi cuenta fia-ndui iin te-tuha quini.
Doco palabra xi Dios, c0d, co-ndiadia, (xitia iia).
10Nayucandud, quiddndéé ini siha nsidaa fid-ndua
yahi, vachi nd ducadn, dandu nihitdhvi necuachi
ni nacaxin Dios saa-né cacu ndisa-ne quida Je-
sucristu, te nicanicuahan cundoo ndiaha stna-ne
nuu-ya (nahi ndohd).

11 Na-ndda ndud palabra yoho: nu icumi-nda
cui-nda saha-fia nchicun-nda mii-ya, dandu ictmi
stnd-nda natiacu-nda, te cundoo-nda nuu-ya.
12 Te ni dandohdé nehivi-ndé (saha-yd), dandu
quivli saa-ya cusahnu-y4, cutnahd stna-nda xi-ya
cusahnu-nda. Doco nu ni ndcuda-ndayd, dandu

icumi stnd-ya nacuaa-ya ndohd. 13 Mate ndoho,
cO-Xinindisd-ndd, doco mii-y4, iin-ni icumi-ya
quida vii-ya cumplir. Ma cui nacuaa-ya (ia-ndua
sani cachi-ya), vachi mii-ya nduu-ya mii-ya.

Nansa xifiuhu quida néhivi chindhd xi palabra xi
Dios

14 Cahan-ni xi nécuachi (chindhd xi neéhivl
xi Dios), te dansinuu ini-nine saha palabra
yohd. Cachi-ni xi-né fia-Stoho-nda Sefior nduu
ana nddacucahan-nda, te sahdyucandud masa
cundo6-ndda ndaa stnaha uun-nda saha chuun
cuatiluha, vachi ni ducdn, ma nihindée-nda
ni-iyuhu fia-vaha, cuisi danacani ga ini-nda nehivi
inini ma. 15 Cuahandee ini-ni (quida vii-ni) saha-fa
ndee vaha-ni nuu Dios, madi cucahan nuu-ni
(nQu-ya) na iin pedn c6-quidd vii. Quida vii-ni
chuun xi-ni; chinaha vii-nine palabra ndacuisl
divi nacua id ndisa palabra ma. 16 Doco iin
palabra chicuéhe, ni loho masa quihin casu-ni
fa-jaan. Vachi ¢indu ifiaha nihi-nda nuu palabra
ma?  Cuisl fia-chicd mas tucu-nda inga ichi
co-nduu ichi mii-yd. 17 Vachi nahi cuehe xitia
nihniiquicafiu-nda, te saxa-ndo, ducan quida stna
dafiuhu (c6-ndidd ma). Te divi fid-jadan ndua quida
stnda dafiuhu chinaha Himeneo xi Fileto. 18 Vachi
sani tucu nécuachima iin ichi tnuhu, te cachi-ne
(madia quivi nuu-xi natiacu-nda); c0d, fia-sani
natiacu-nda ndua, cachi-né, te saha palabra jaan
sani daca-né dinl dava nehivi, te cO-xinindisa ga
nécuachima. 19 Doco tucu i4 iin obra xi Dios; ma
nunca ndafuhd; na iin cimientu fuerte ndug; te
na ian itau stna iin sefia xi-ya ica-iid (ndeé cacha’):
“Indha Stoho-nda Sefior indu nehivi nduu nehivi

xi-ya”. Te cachi stnd palabra ma: “Nsidaa ana
ndacucahan xi quivi Cristu, ni nac66é dahuun-ne
ichl malu”.

Ejemplu saha traste vehe nécuachi cuica

20 Cuaha traste yuhunuhi ndo6 vehe iin
nécuachl cuica, te dava traste ma, oro 0 plata
ni cuyucan, te cuisi fia-vil quée inia. Doco dava
traste ma, yutnu 0 fiuhu ni cuyucan, fiayucandua
xichuun-ndana ndéni chuun ni cui. 21 (Pues ducan
id stnd xi mii-nda.) Nayucandud, nu ni cuxio
nsidaa fia-id quini ini anima-nda, dandu nahi
traste vico-ma cunduu-nda, vachi sa-ia ndoo
anima-nda, te vatuni quida-nda chuun nuu
Stoho-nda Dios; vatuni quida-nda nsidanicuu
obra vaha.

22 Nayucandud, mii-ni, nandod6é dahuun-ni nsi-
daa fia-ndud xiho gua tecuachi dava ga, te cuisiichi
ndaa Dios cunchicun-ni, divi ichi ndé nihnu vaha
ini-nda mii-yd, te cuu stnahd ini-nda saha-nda,
vachi ichi ma nihi-nda cundoo mani nsidaa-nda.
Divi ducan xifiuhu quida nsidaa ndohd nécuachi
id ndoo anima-xi, te ndacucahan-nda Stoho-nda
Sefior. 23 Doco nd ndod nehivi ndatnuhu cudha ga
saha chuun cuatiluha c4-ndiad ndisa, dandu masa
quihvitnaha-ni xi-né, vachi ma uhi quesaha-nsia
ndaa stnahd-nsia saha chuun nahi fia-jaan. 24 Doco
c0-1a vaha naa-nda xi nehivi, vachi ana xinucudchi
nuu Stoho-nda Senor nduu-nda. Co006, vivii xinuhu
cahan-nda xi-né, te dacuahd vii-ndané; ni cod
calma-nda xi-né. 25 Mate cahan-ne diquiley xi-nda,
doco vivii-ni dansitnGiu ini-ndané, vachi vihini
cundeheé ndahvi Dios-né, te naxicocuiin ini-ne
nacuni-né indu palabra nduu palabra ndacuisi,

26 dandu nihi-né nacunihnu vii ini-ne, te cacu-ne
nuu ndaha fia-malu, vachi quisi ma, ni daca-si
dini-né saha-na dandacu-si nuu-né nacua cudii
ini-si.

3

1 YUhu cuni® cundaa ini-ni nansa icumi coo
quivi Xinu tiempu yoho, vachi tiempu uhi cundua.
2 Cuaha ga nehivi tiempu yucan chicd icimi-né cuu
ini-né saha mii-né, xi saha dihun stnd; chica ndiaa
mii-né cucahan-né, te coo cuadu stna-ne, ma uhi
cahan-né diqui Dios. Ni ma nduldco ga-né saha
fa-ndua cachi yuadihi-né; ma ndquimdani stnaha
ga stna-ne; te icumi-né cahichi stnd ini-ne nsi-
daa fia-ndud chuun ii. 3 Te ma cuhi stnaha ga
stnd ini-ne. Ma cucdhan ga-né nacundoo vaha-ne;
necuachl xicdnuu uun xi Na-tnuhu cunduu-ne,
ni ma ca-chitnuni ga ini-ne. Cuaha ga icami-né
ndu-tehii stna-ne, te cahichi stnd ini-ne nsidaa
Aa-nduu chuun vaha. 4 Ma uhi cahin stnaha-né, te
ma c6d 1i ga stnd ndaha-né; mii-né ndud-né mii-né
cucahan-né. Chica cuu ini-né saha fia-cudii ini-ne
quida-ne, te madi saha Dios. > Mate quida-né na
ian cahvi-néya, doco ma candisd-né ndudu ii xi-ya.
Doco mii-ni, masa quihvi tnaha-ni xi necuachi
quidd ducan. 6 Vachi nacua icimi quida néhivi
tiempu ma, ducan saquida stna dava tiaa vichi,
tuha-té cacanuu-te vehe vehe, te na c6-saha nehivi
cuenta, dandu dacunindisa-te nécuachi faha pal-
abra xi-te, vachi ma fuerte ini nécuachima saha-na
dandoho gud cuaha falta xi-ne mii-né; ma uhi
quida ndevaha-ne cuaha ifidha. 7 Naylcandua,
cuaha ley dacuaha-né, doco ni cd-sda-ne cun-
daa ini-né fia-nduu palabra ndacuisi. 8 Te tiaa

(chindhd chicuéhé xi-né) ducdn, xiquida-te nacua
ni caquida tetatna nani Janes xi Jambres sanaha
na ni cuni-te cadi-te nuu Moisés; te divi ducan
quida stna (tetnuhu) chinaha vichi, cuni stna-te
cadi-te nuu (nehivi chindha vii) xi palabra ndacuisi,
vachi yaha ga ndahvi saxinitnuni-te, fidyucandua
co-cuni Dios cunindisa-nda palabra chinaha-te.
9 Doco cunaha-ni, divi jaan-ni nuu-xi saa-te, vachi
claru icumi nsidaa nehivi cundaa ini-ne saha téma
na-loco-te, divi nacua ni xini stna nehivi sanaha
saha tétatna yucan. 10 Doco mii-ni, sani xini-ni
nsidaa fia-ndud chindhi néhivi; indha-ni xicanuu
sahnui, te nihna vaha ini mii-yad. Indha stna-ni
na-ndua nihnu ini quide vida xi. Te in 4hd stna-ni
ndee cahnu ini, te cuu ndisa ini saha Aanitnahi;
quidd ndéé ini saha-né. 11 Te sani xini stna-ni
fa-cuaha gud vida ni yahi nil quida nehivi, te ni
ndoho cuahi, vachi ni xini-ni nansa ni cuu xi na
ni le fiuu Antioquia, Xi fiuu Iconio, x1 fiuu Listra.
Indha-ni nansa ni quida quini nehivi xi” yucan.
Doco (ansivéhé) Stoho-nda Sefior, ni xidahan-ya
yuhu nuu nsidaa tnundoho ma. 12 (Pues ducan ni
ndohi), vachi nsidaa ana cuni cunchicun vil ichi
Jesucristu, icimi stna-né cuni-ne cuaha vida quida
nehivi.

13 Doco nécuachl malu, xXi nécuachi tnuhu,
chicd mads icumi daca saxinitnuni-né fia-dandahvi
stnahda-né. 14 Doco mii-ni, iin-ni cunihnu vaha
ini-ni fia-ndud sani dacuaha-ni, te ni xinindisa-ni,
vachi indha-nl ana nduu necuachl ni chinaha
xi-ni, fia-ndult-né necuachi seguru. 15 Te indha
stnd-ni fa-décuende tii-ni sani cundaa ini-ni nansa
cachi tutu ii; te cunaha-ni, nu sani cundaa ndisa
ini-nda nansa cachi tutu ma, te xinindisa stna-nda

Jesucristu, vatuni cacu anima-nda. 16 Vachi nsidaa
na-ndua cachi nuu tutu ii, fia-ni datndu Dios
saxinitnuni nehivi ndud. Nayucandud, saha tutu
ma vatuni chinaha-nda neéhivi ichi-yd. Vatuni
cahan stnd-nda xi-né nu sanl tucu-né inga ichi,
dandu chindee-ndané natenchicun-ne ichi vaha,
te dacuaha ga-ndané nansa cunduu-ne neéhivi
ndacuisl inl-xi. Pues saha nsidaa fia-jaan vatuni
quida tutuii ma chuun 17 nuu ndoh6 nehivi xi Dios,
te ducdn chinded cuacatnahd nsidaa fia-ndua
Xifivhu nuu anima-nda, ma quida falta ga ni-ifiaha
nuu-nda, te ducan ma uhi quida-nda ndéni chuun
vaha ni cui.

1Vichi indéhe Yua-nda Dios xi Stoho-nda Jesu-
cristu, divi ana icdmi naxicocuiin cusahnu-ya, te
nsidandaa-ya saha nsidaa néhivi, nécuachi itidcu
X1 necuachi ni xihi; pues mii-yad nduud ana indéhe,
(te inini-yd) fa-chindhl mii-ni palabra cuahin cachi
xi-ni yoho, (Timoteo): 2dacuitia-ni palabraii xi-y4;
coo tuha-ni (cahan-ni xi néhivi) nsidanicuu tiempu,
ndéni hora ni cui. Nu ia falta xi-ne, cahan vii-ni
xi-né; dansitnQiu ini-niné saha falta xi-nema, te
nacuahandee ini-niné dma naquida vii-né. Iin-ni
quidandee ini-ni saha-né, te iin-ni dacuaha-nine.
3Vachi vaxiiin quivi ma cdndisa ga néhivi cunini-ne
palabra ndacuisi. C00, cuahan-ne nanducu-né
cuaha ana chinaha xi-né cuisi fia-ndua cudii
ini mii-né cunini-ne, vachi ducan nchiho ini-née
quida-ne. ¢ Cuahan-né quidamaxini-ne. Ma
Cunini ga-né palabra ndacuisi xi-ya, puru fia-nduu
cuentu uun cuahan-né cunini-ne. S5 Doco mii-ni,
nicanicuahan nacani sahnu ini-ni. Quidandee

ini-ni saha nsidaa tnundoho icimi-ni cuni-ni; (in-
icutu) cachitnuhu-ni razén ndiaha xi mii-ya, te
daxinu vii-ni nsidaa chuun ii xi-ya sanl saha-ya
mii-ni. 6 Vachi yuhu, sa-ié' fia-nuhi (nuu Dios).
Nahi promesa sdha-nda mii-yd ndui, vachi sani
saa hora caqui. 7 (Doco cunaha-ni, inii vida xi)
sanl sahandee ga inl quide fia-ndua sai quide; sanl
Xinu nuu-xi fia-ndud ni sacunahi quide, te iin-ni
nihna vaha ini Stoho-nda Sefior. 8 Sahdyucandua,
icumi-ya dacutahvi-ya yuhu iin fia-vaha na saa
quivi ndiaha vaxi xi-nda, vachi iin juez ndacuisl
ini-xi nduu-ya. Doco madi cuisi yuhu nihitahvi
na saa quivi ma. Co00, vachi cundiatu stnd nsi-
danicuu ana cudii ini-xi cuninuu xi-ya na quivl
naxicocuiin-ya.

Na-ndiid ni cachi Pablo na ni xican-né favor niit
Timoteo, te ni ndaquindee stnd-neé xi nécuachima

9 Sacinddhvi® nuu-ni yachi quixi-ni yoho.
10 Vachi sani nacoo nihni Demas yuhu, vachi
chicd ni cudii ini-né fa-ndua 14 fHuhivi yoho,
te fayucandua sacuahan-né fuu TesalOnica.
Daani, Crescente, ladu Galacia cuahan-ne; te
Tito, ndé ladu Dalmacia cuahan necuachima.
11 Laca mindaa Lucas ia xi” vichi. Nayucandua,
cachi’ xi-ni fia-nacuaca-ni Marcos cutnaha-nsia
qu1x1 vachi (1nah1) vatuni chindee stna-née yuhu
fia-quide chuun ii xi mii-ya. 12 Daani, Tiquico, sani
techuin-né cuahan-neé fiuu Efeso.

13 Cunaha-ni, ia iin doi ni ndoo vehe Carpo fiuu
Troas. Diviajan naquihin-ni, te cunihi-ni quixi na
quivi quixi-ni. Te cuni stndi quixi tutu xi, xi stna
libru xi; doco tutu ma ndud chica xifiuhu (nui).

14-15 Cuidadu coo-ni xi herreru nani Alejandro,
vachi cuaha ga dafiu ni quida-ne ni cahan quini-ne
diqui, xi diqui stnd fia-ndud ni cachi-nsi. Doco
icumi Stoho-nda Sefior cuaha-yane segun fia-ndua
ni quida-ne.

16 Cunaha-ni, primeru xichi ni cahin saha mii
nuu juez, c00 ni-iin tiaa ni chindéé xi. Cahnu
ga Dios masa cutnii-ya cuenta saha fia-ndud ni
quida-nema, vachi nsidaa-né ni nacoo nihni-ne
yuhu. 17 Doco mii-y4, co0; iin stna-ya cutnaha-ya
X1’ na ni sahin yucan, te ni nacuahandee ini-ya
yuhu, vatuni ni daxinui chuun icimi fia-cahin xi
nehivi palabra xi-ya, te cunini nsidanicuu raza
nehivi. Daani, (na ni nsihi ni cahin), dandu ni
cacui, mate cudhan-te dandafiuhu dahuun-te yuhu
ni cui. 18 Te cunaha-ni, icimi Stoho-nda Sefior
nacuidahan-yd yuhu nuu nsidaa fia-ndua quida
nehivi malu, vachiiin-ni icimi-ya cundiaa-ya yuhu
ndé cachi sai fiuhivi 1i xi-ya i4 ansivi. Ansivéhé
cahnu-ya nicanicuahan, amén.

19 Casahu-ni xi Prisca xi Aquila, xi stna Onesiforo
xi nehivi vehe-ne.

20 (Cachitnuhu stnai xi-ni) fid-ni ndodo Erasto fiuu
Corinto. Te Troéfimo, fiuu Mileto ni ndoo-ne, vachi
cuhi-ne.

21 Yuhu sacindahvi® nuiu-ni fia-ni quixi yachi-ni
antes tiempu vixin. Cadsahu Eubulu xi-ni, te casahu
stnd Pudente, xi Lino xi Claudia, xi nsidaa ga
nehivi nduu hermanu.

22 Ni cutndha anima-ni xi Stoho-nda Jesucristu,
te cuaha gracia xi-ya ni cucumi-ni. Sa-ia.

